
Sica ow ann
segn nohon
ke Pak €y, etn
Jesu im Betani,
yogn a eke Lasar
eke I'igbm luw em a
ann a. Mari oc mijey
litr ikpr ek’il an ke
wel kok nar tasi em
ok Jesu akr; etn I'oc
In e sin nun a li tetn
ow akr es. Akn a
nimum el mijey
sosn ofr.




Sica, jam esel lew yony ab em ec’egn nyam eke wel
b’esn Judas Iskariot, im enn egb waw gsel egbel a,
etn dad ¢l eke k'ony Jesu on el.
Eke -l'irir odad na a, sos em
inn €l ton -I'egn -I'eb eke

-li kK'on ow 0s. Ow on Judas
am ol akunda senyn yec’em
eke li k'ony Jesu n’
on wel.




Jam esel a kok yec’a eke Jesu dad
el a, etn -li bebm Pak ec’ob ij a eci
sos. Eke -n'am ij ob a, Jesu oc
futufutu, I'elu Nyam bia, I'ubr em
n'on in e jam esel a, €tn li dad nine:
«Ebr ke ijr, na el em e sos megl.»
Emeny I'oc mij kpok eke mar ann em;
eke I'elu Nyam bia a, n'on in e jam
esel a, etn li dad nine: «€gnn
ony fen, anke na
el em e mebl,
Nyam e sihm a e
mebl ek'am ow ok
es agn nono e sikpl
OC ap ecl.»




Eke li dad low na bake ow uwr a, Jesu am ler Pier €tn
dad nine: «Simo, ign loru es iri! Satan ibrm abusu eke
b’ow ony ufn ony ese egbey eke wel bi cic suw es em af.
Ko mi nonn Nyam m’an’n yec’etn ke n ec’omn a k’obm
meny. Ko n yeji, legn eke b’ow ewl ow el em ec’a, atr
esn jimel a sos es.»

Low na eke li dad a, Pier odu odad eb &tn dad'’r nine:
«€gn gbel, mi bebm sos eke mi k'ey sobel em ) ab, ke
m’'uw n ab.» Ko Jesu dad’r nine: «Pier m'am dad’'n, ncok
a ceg, Ngos k'ow iIknm etn b’ow egbr sakp nyahan dad
eke uwm im any.»




€tn sica Jesu lele in e jam
esel ab ab ow ok usu nyam
eke wel b’esn Jesemane,
etn n'am dad wel I'ese:
«Eke m'aam yogn a mi
nonn Nyam a, okr es ana.»
N'am dad l'ese: «Aba, em
Es, nem ow fen ec’abusu
a ann; ony gbre e mij kp
ok na kpab’m es lis. Ke fen
em a, ow k'él yec'a eke
m’am erur a, ko yec’a

eke nam erur a.»




Egb waw esel ec’agn egbel a lele Farisiel ec’ogog
ec’agn ab ab ot sroda eyn lele usu osu esel ab an
Judas, etn I'ot wel ab n'im egb lakp ab em.

Ar mob ann &l abu em etn -n'onym es gkan

mob lele mrabri ab. €tn kpekn gl em

ec’egn nyam iyr egb waw €s

ligbel ec’abu elum €s a lab,

etn I'ubr ow lidr e loru ab es.

Ko Jesu dad nine: «Ow

inym es gon!» €tn l'itnn

ign a e loru a abu, €tn

I'ewlm ow.



Sica -n'ony Jesu €tn -I'oc ow ab -n'im egb waw ¢s ligbel
a e gbugn a. Pier ann akpoj em am us €l jam.

Wel fuf al lakp a ec’arann, agn ok es did al
elul em a, etn Pier ygji im
sig es ¢l ab.

Egb waw es ligbel a e
madu ab em e nyam,
eke el egn a eke Pier )¢ | /
akpr loru es a ec’egn /
a, dad’r nine: «Ko N 4
m’eknm’n in ab egb lakp

ab em ee?» Ko emeny Pier

egbr. €tn ow e wanci ab af

ce ngos ikn. €tn Pier ey okm

im gben am ikn low dudu ec’onn.




Eke -li jejr Jesu ec’ow -|I'okr bake ow
uwr a, dedeku a nimum igb wus €tn
oc Jesu ab im Pilat ec’any af. €tn
Pilat ibrm’n nine: «Ko nawre, n Jwifel
ec’eb ebu ee?» &€tn Jesu dad’r nine:
«l) obi dad.» Gbeko
eke Pilat am erur eke
kK'elu Jesu es a, emeny
librm eke li K'iri dedeku o
“a nenym. Ko -n‘am ¢lu Pilat \

lebl -li dad -'ese: «Ew'r
“olikn af! Ew'r olikn afl»




Etn sica Pilat elu Jesu es on
el eke -li k'ew ow olikn af. €tn
-n’ony Jesu -I'oc ab -n'im.
L'abu in ec’olikn a in obi etn I'ey
okm bann a n'im usu nyam eke
wel b’esn «Nun kpok ec’usu» (ke
Ebre em wel b’esn «Golgota»).




Yogn anake sroda eyn a ew Jesu
olikn af a. -L’'ew agn €jeci yony ygji
olikn af, etn Jesu ann ¢l arann.




€tn Nyamel ab em eci gbad gbel gbada a eke wel ew
ednn usu lala ab any a, ign afr em a etn agbr em arann
didi ton ok esr em a. €tn Jesu barm lebl tuotuo dad nine:
«€Em €s, m'oc em ec’abn a

m’elu’'n abu em.» Li dad odad

na ba li b'ok es, etn 'uw.




Sica eke legn ew es a, Josef, Arimate
bann iy a, am ow. L'el Jwifel e
Sanedren ab em ec’any €s
nyam ekK'in ygji am eku omn
em, Nyam e gbrengbi usu
a e mowrer e low. Ow
el nenegn e sos bebm
e legn, ek’el legn e
wel b’enn gbun ke

nenegn b’ey wus
a. Na sosiem l'oc
lokm susu em,
n'im n’enn Pilat
etn I'ibrm ek’'ow
k'oc Jesu e sos
megl a on'n.




Josef im ol gbad ufu nimamn nyam,
I'ow n"ony Jesu e sos megl a
I'usm es olikn ab af, I'oc
gbad ufu a li wiwrm ow ab
etn 'oc n'im 'oc ow es
uwomu lob nyam eke

wel n'on ur ab em.

Etn li wuwl lebn
ligbel nyam |'ow
I'abl ow ec’em
€y usu ab es.



Nenegn e sos bebm e legn €c; sica legn
beny a, egb waw esel egbel a lele

Farisiel ab ab okr af im = <
Pilat ogn a etn dad'’r '% Q"

i/

nine: «E€gn gbel, low
nyam ow gy nurn em:
yadnu na, in ec’owr
annem a, lidad e
ke, ekK'in uw ba...»

«...ow'n bi kok segn nyahan a, in
b'ow in igb luw em. -N'im -n’am

; e,
bebm uwomu a ec'elel =
eke wel K'osur a. -L'okr '$

: )
lob a ek’'ann uwomu

neny a wel kokr saw
~

i/

o

%

saw ab es senyn
senyn €tn -I'ok
USu Osu esel.»




Nenegn e legn a b’ec eci dimas legn
eny ow em a, Mari Magdala yowi

a lele Mari yec’ab ab ow am

ekn uwomu a. Kpru em, wus

umu lec em, etn €s Kot

oko ec’afr erm €s
nyam ann afr us es,
ow wuwl lob a oc Usu osu esel a

es &tn sig es af. ernn ony afnn es,
am ufn bobar, €tn
EW £S€ agn ek'uw
ce af.




Afr erm €s a dad oyow a nine:
«Ernn k’any ony. M’uw any
ek’am 20l Jesu a eke wel
ew olikn af a; n"lanm ana.
L’'igb agn ek’'uw ab em
ese elel eke I'ikn
anym li dad ab af.
Owr ekan usu a
eke l'eru es a.»




Ernn lele sos em inn ligbel em ab, -'ogn
es -n'ngbon uwomu a ec’usu a, &tn
-I'uru es -n"aam -I'ewl Jesu e jam

esel a amani. Kpekn Jesu obr €l
etn am dad ¢l ese: «M'am gsnn
ony!» -N'im -li titm ow, -n'0

ny ow akr es gtn -n'am ign

ow nun.

Tasi em a, Nyam erur wus ec’agn a
afnn es ton n'on wel in ec’ly ekpabi
a, yec'etn ke egn kaka fen ek’ony
omn in em a k'uwm,
ko ke n’énn sel ek’d
nym uwr.




Rom eyn e lel 3:23 ¢l fen -n’any sikpl, etn egn kaka otum
kokm low sobo a eke Nyam am ibrm a iym neny.

Rom eyn e lel 6:23 Nawre, anke sikpl eci labm sog ek’ann
em a el luw; ko Nyam eci ob ap a el sel a ek’'anym uwr, ke i
b’on ey, ey €s Kotoko Jesu Krist ab ec’af okr ab em a.

Ebre eyn e lel 9:27 Ow akpl e K'uwr any eke Nyam bebm egn =
fen ec’akp nyam a eke k'uw a e low ew es, ke sica ow e jam
a li j€j ow e low I'ok.

Efes eyn e lel 2:8, 9 Tasi em a, in eci sorn ikn ab em anake i
B sogony a, anke ony ubr nawre. Ow elm ony em ow anm g
I owm, ko Nyam in obi eci bibm eke on any. Sel enn na, [
I ennmn in ony ec’ow kok em; ow sosiem a egn kaka k'ew sos. |8



Rom eyn e lel 10:9,10 Eke n e neny bi dad agn fen ec’any af
ese Jesu el €s Kotoko, etn ub nawre n ec’erm ab em eke
Nyam igbm’n luw em a, ow b'ow on'n enn sel.

Tasi em a, eke si b’'ub nawre gy ec’erm fen em a, Nyam b’oc
gy €se agn nyim nyim af, etn eke si b’elu ey ec’'omn a okm
agn fen ec’any af a, li bi sog ey.

g Jan e lel 3:16,17 Tasi em a, Nyam erur wus ec’agn a afnn es g
il ton n'on wel in ec’ly ekpobi a, yec'etn ke egn kaka fen ek’ony
B omn in em a k'uwm, ko ke n'énn sel ek'onym uwr. Tasiem a, |8
Nyam 20m in ec’ly owm wus ec’agn ogn eke li k'ab wel low,
ko ke Jim em a, li sog wel.

Jan e lel krekre 5:11-13 €tn danku ij a el: Nyam on gy sel
| ek’onym nun, €tn sel a ann Jim em. £€gn ek’eb Jim a enn sel;
egn ek'ebm Jim a ennm sel. M'am non 6w amua m’on ony,
yec’etn ke uwr any eke, ek'am ubr Nyam ec’ly a nawre a, ke i

enan sel ek’onym nun.

